
ta piningaiyan na Pinuyumayan

sawariyan Ira na piningaiyan na melrivak na ’alrayan kazu i
Taywan. mawmu, kemay tu iyadikes kana Dipung mu muasalr Ira nanta
Kinazuwan. ’azi ta maruwa marengay zanta ngai. mareakasaema Ira ta
zinekalranan marengay zanta ngai zi temaraminkok harem. semeneng,
salaw pazangal pavaaw zanta ngai. nu ’azi kemani mu muwalremes ta
piningaiyan.

ulra a marekatelu auwayan za nanadaman za piningaiyan maku.
pukaisa, maruwa ta malrazama zanta kakuwaynan zi ulra ziya kasaharan
menanadam zanta ngai. alra nantu rami kana kakuwayanan mu, a
piningaiyan kema. pukazuwa, ta kituluzaw na zuma na mawan zatu
kakuwayanan. maresan za mianger malrazam kananta
kakuwayanan. kalraman ta zi maranger ta mapetr zanta ngai. pukatelu,
marayas ta menadanadam marengay zanta ngai kana dawdawan zi kana
Iralrang mu, karuwa ta mutrungutrungulr pulrepus zanta ngai. nu kemazu

mu, pakutatena’ ta za paka’inava zata piningaiyan.

harem mu, ’azi menadam mazayazayar na lralrakan zanta piningaiyan

kana dawdawan, zi temaraminkok na ma’izangan kana Iralrakan, salaw
kalre’ayan kema nazu. na zinekalranan i tokay mu, iniyan za kinazuwan
menadanadam za ngai zi iniyan za trau sayhu marengay zanta ngai i
kazu. semeneng ’azi ka’azi muwalremes kaidaidan ta piningaiyan. nu
kemazu mu kemudaya ta kimazazayar kananta temuwamuwan? nu ma’ulid
ta zanta piningaiyan mu, kemudaya ta mudalredalrep kananta
temuwamuwan? kakuwaatreng tu anger na temuwamuwan kana muwareput
ta kakuwayanan.

kana saya wari, mena’u ku za ulra a takakesiyan kana tinililran 1 wang-
Iru. ku rengayaw ku lIralrang zi kemuret mi kurelrang. maranger mi
menadanadam za kemuda venalray kani sinsi. a awatr ziya mu, iniyan ta
tinililran, mawmaw iturus za vinavatiyan kana ma’izangan. harem mu
maruwa ta Ira venalray zanta ngai. semeneng, ika’azi ’azi kemara’emetr ta

menadanadam, zi ta vilinaw nanta ngai.

